
  
  

भारतपोल (BHARATPOL) पोर्टल 

स्रोत: TH
भारत के केंद्रीय गृह मंत्री ने भगोड़ों का पता लगाने तथा तेजी से अंतर्राष्ट्रीय सहायता उपलब्ध कराने में भारतीय अन्वेषण एजेंसियों की दक्षता बढ़ाने हेतु
'भारतपोल' (BHARATPOL) पोर्टल लॉन्च किया है।

भारतपोल (BHARATPOL) पोर्टल: केंद्रीय अन्वेषण ब्यूरो (CBI) द्वारा विकसित यह पोर्टल केंद्रीय और राज्य एजेंसियों को रियल टाइम
जानकारी साझा करने के लिये अंतर्राष्ट्रीय आपराधिक पुलिस संगठन (इंटरपोल) से जुड़ने की सुविधा प्रदान करता है तथा यह पिछली प्रणाली
को प्रतिस्थापित करता है, जिसमें केवल CBI को यह पहुँच प्राप्त थी।

भारतपोल साइबर अपराध, मादक पदार्थों की तस्करी और मानव तस्करी जैसे बढ़ते अंतर्राष्ट्रीय अपराधों से निपटने के लिये
अंतर्राष्ट्रीय सहयोग को प्रभावी रूप से समन्वित करता है।
यह पोर्टल रेड नोटिस तथा अन्य इंटरपोल नोटिसों से संबंधित कार्रवाई को तेज़ करेगा, जिससे क्षेत्रीय स्तर के पुलिस अधिकारियों के
लिये अपराधों से निपटना सरल हो जाएगा।

क्षमता निर्माण: CBI को भारतपोल के प्रयोग पर राज्यों को प्रशिक्षण देने तथा प्रभावी सुनवाई हेतु तीन नए आपराधिक कानूनों को लागू करने का
कार्य सौंपा गया है।

  और पढ़ें: इंटरपोल के नोटिस

